
Proscima racoiöda dl refodam da tosser en lönesc, ai 22 de novëmber, dales 9.00 
ales 10.00 a San Martin dan le magazin di stödafüch. 
 

Le Comun San Martin de Tor chir assistënc/tes aministratifs/ves a tëmp determiné 
(a tëmp plëgn o ince a tëmp parzial 50%) por l’ofize contabilité, 6a cualifica 
funzionala por 18 mëisc. Les domandes cun i documënć ghirá é da dé jö cina ai 
18 de novëmber 2021 dales 12.00. L’avis y le formular por la domanda é da ciafé 
tl ofize personal o sön www.comun.sanmartindetor.bz.it. Info tel. 0474 524 378. 
 

PLOANIES SAN MARTIN Y LUNGIARÜ 
 

Chi che partësc fora la comuniun tla santa mëssa é bel inviá a na incuntada cun 
siur Ulrich Fistill en lönesc, ai 15 de novëmber, dales 19.00 ales 21.30 tl Istitut 
Ladin a San Martin.  

PLOANIA DA SAN MARTIN 
 

Al vëgn injunté a chësta plata informaziuns da pert dl Consëi de Cöra nü 2021-26.  
 

Incö domënia, ai 14/11, él i jogn che vënn do la gran mëssa dan dlijia le calënder 
d' advënt por 5 €, fat dai jogn da Gries. Les spënores che vëgn ite vá ala Caritas 
che dëida la püra jënt adöm cun le "Südtiroler Kinderdorf" y le "Wünschewagen" 
dla Crusc Blancia. I periun dër bel do osta buna man.  
 

I jogn da San Martin organisëia na ciastagnada ia dal Köfererhof a Porsenú en 
sabeda, ai 20 de novëmber. I s‘incuntun dales 18.30 sön plaza sot la dlijia por ji ia 
adöm. Le cost é de 20 € porom. Prëibel prenotesse pro Dennis 346 95 70 357 
(Whatsapp) cina en dedolönesc ai 17 de novëmber. Düc i jogn é dër bel inviá. 
 

Al é dui terzec che s‘á anunzié da gní a soné o a cianté pro n Rorate d‘Advënt.  
Al foss bel sc‘al gniss ince d‘atri de pici grups a cianté y/o soné pro n Rorate o 
l’ater. Chi che á interes dess se mëte en contat cun Carla Ploner (335 71 74 220) 
o cun Romi Crazzolara (339 71 64 521). 
 

PLOANIA DA LUNGIARÜ 
 

La Uniun di Seniors tl SBB inviëia düc al referat de siür Tone Fiung "Usanzes y 
rituai tl cajo de mort" che é en mercui, ai 17 de novëmber, dales 20.00 tl salf dl 
paisc a Lungiarü. L'azes é ma conzedü cun pass vërt y la mascherina.  

- - - - - - - - - - - 
La strotöra soziala La Spona a Pidrô chir n/na pedagogh/a sozial/a (Sozialpäda-
goge) tles abitaziuns (domisdé) al 50%. Info tel. 0471 843 060. 
 

Le Landesjugendchor Südtirol inviëia al conzert da d‘altonn „Peace, Light & Love“  
en domënia, ai 14 November, dales 17.00 tl Ragenhaus a Bornech; al ó ester le 
green pass; spënora de buna man; resservé posć: veranstaltungen@scv.bz.it 
 

Le Museum Ciastel de Tor chir n/a colauradú/ëssa scientifich/a a tëmp parzial cun 
alplü 24 ores al’edema. Contrat a tëmp determiné por 11 mëisc cun la poscibilité 
de renovaziun. Condiziuns: diplom academich de almanco 3 agn, esperiënza tl 
ciamp museal, conescënza di lingac ladin, todësch, talian y inglesc, de bunes 
facultés d‘organisaziun. Por informaziuns scrí a info@landesmuseen.it. Mené ite 
les domandes cun curriculum vitae cina ai 22.11.2021 a info@landesmuseen.it.  

                  Plata dles Ploanies  

                      San Martin y Lungiarü 
 

                             ploan Klaus Sottsas  344 15 54 055 - klsottsas@rolmail.net                   
                       siur curat Heinrich Perathoner 339 65 74 213                                        

33a DOMËNIA IA POR L'ANN B 
 

Vangele do Merch 13, 24-32  
En chi dis, do la gran tribulaziun, s’ascuraral sorëdl y la löna ne lominarà 
nia plü; les stëres tomarà dal cil, y les forzes dl cil gnarà scassades decà. 
Spo odaran le Fi dl Om gnon sön les nìores cun gran potënza y gloria. 
Y al ortiarà fora i agnui y condejarà adöm chi ch’al à prelité da dötes cater 
les direziuns dl vënt, dal’estremité dla tera ćina al’estremité dl cil. 
Imparede val’ dal confrunt cun le lëgn da fighi! Pornanche sües rames vëgn 
sostanzioses y fej fëia, savëise che l’isté é daimprò. 
Avisa insciö desses os conësce,   
canch’i odëis sozedon dötes  
chëstes cosses, che la fin é dan porta. 
Amen, i ves diji: 
Chësta generaziun ne passarà nia 
ćina che döt chësc ne sozed. 
Cil y tera passarà, 
mo mies parores ne passarà nia.  
Ci che Chël Bel Dî á – do la storia dla creaziun – cherié cun sapiënza y cura 
toma adöm. “Idî ti â ciaré a ci ch’al â fat. Döt ê dër bun.” Y sëgn nia plü? 
Tla storia dla tera él sté de gran catastrofes. Ci nes aspeta pa cun le scialdamënt  
dl clima? Degöna pera n’ê restada sura l’atra canch’al ê gnü desdrüt dai romans 
le tëmpl de Ierusalem. Y la Dlijia pêl ince che sides sëgn rovada a “n punt mort”,  
á constaté dan da püch n cardinal. 
Gejú inviëia da ti ciaré ai sëgns di tëmps. Canche le lëgn da fighi mëna indô  
(y ara pó doré dî) vëgnel isté, fëies y früc. Ci podunse pa fá? 
Sté atënc, speré tl dagní y se tigní ales parores de Gejú.  
Chëres dëida ince canche degöna pera ne resta insuralatra.  
Les parores de Gejú vel inant pro döt ci che se müda.  
Ares baia dl amur y dla fedelté de Chël Bel Dî, danter döt le scür fora. Image 

 
 



EDEMA  SAN MARTIN   LUNGIARÜ 
 

 
 

DE MONDIAL DI PÜRI 
 

Al vëgn ghiré tröp. Mo sciöche gonot tla vita,  
é le tru ch’i un dan da nos fat de tröc de pici 
vari. Sc’i dun chisc vari cun coraje, cun i edli 
daverc y cun fidënza, chël tleca.  
Y sc’i fajun chësc, spo odarunse dötes chës 
porsones che nes adora: da fá le scalin da jí 
te coriera, da jí a ciafé jënt vedla y amarada   
te nosta ploania, pro l’organisaziun de aiüt ai 
migranc o de sostëgn a chi zënza tët.  
Sce le Spirit de Dî devënta vi y operënt,  
spo abitëia Chël Bel Dî te chësc monn  
y ince te nosta vita.  
I podun ciafé na sbürla, sc’i se lasciun atoché 
dala meseria de tan de jënt. Sc’i se lasciun 
smorjelé le cör, sc’i odun i debojëgns dles 
porsones dlungia nos y se lasciun ite,  
fajunse n pröm vare che vignun y vignöna  
de nos pó ince dé instës/sa.  
Por spënores ciarede: www.caritas.bz.it 
 

 

ORAZIUN EN CHËSTA DOMËNIA 
 

Bel Dî, tö ne se lasces nia susc.  
Tö vëighes nosta tëma y nosta impotënza, 
defrunt ala storia y al svilup dla tera.  
Tö conësces les vitimes dla violënza iniüsta. 
Tö vëighes tan al prigo che le monn é, 
a chël che te i os bun. 
Tö nes l’as surandé. 
Dëidesse da fá ci ch’i sciafiun 
por che chësc monn devëntes plü uman,  
y renforza nosta speranza. Amen.  T.D. 

14.11.21 
33a DOMËNIA - ann B 
Domënia dla Caritas 

          Festa de San Martin da Tours 
 9.00 Corona 
 9.30 Mëssa solëna por la Comunité 
            cun assunziun di sorvidus nüs 
  de rengraziamënt a Sant Antone 
  + siur Angel Morlang 
  + siur Merch Graffonara 
  Oferta por la Caritas 

 7.55 Corona 
 8.15 Gran Mëssa dla comunité 
            Mëssa di Sorvidus 
  Oferta por la Caritas 

15.11.21 
Lönesc  Albert le Gran, Leopold 

 19.00 Incuntada tl Istitut Ladin 
     por chi che partësc fora la comuniun 

 19.00 Incuntada tl Istitut Ladin 
  por chi che partësc fora la comuniun 

16.11.21  
Dedolönesc 
Margareta, Otmar 

 16.00 Mëssa di scolars 
  de rengr. fam. Martin y Teresa Costalunga 
  + Maria Alfreider Zingerle 
  + Franz Pedevilla, dl Puster La Pli 

 

17.11.21  
Dedemesaledema 
Florin da Matsch, Gertrud 

  
 

  7.30 Mëssa       
  dl ann + Agnese Schanung 
  + + Ludmilla y Franz Costa 

18.11.21 
Jöbia 
Segra basiliches Pire y Paul  

 7.30 Mëssa 
  + + Rita Rubatscher Verg. y Ida Dejaco 
  + + Albert y Alfred Zingerle 
   Corona por Vocaziuns 

 

19.11.21 
Vëndres 
Elisabet da Thüringen, Matilda 

 18.30 Adoraziun chîta 
 19.00 Adoraziun deboriada 

 7.30  Mëssa   
  de rengraziamënt al Angel Custode 
  + Nando Clara 

20.11.21 
Sabeda 
Edmund, Ziprian 

 19.30  Mëssa prefestia 
          + + dles families de Hermann Costabiei 
         + + dles families Trebo dl Tasser 
  + Paul Erlacher (de Pire Finazer) 
  + Martin Moling de Gröpa (dl ann) 

18.00  Mëssa prefestia 
        por les families de Albina Pezzei  
  + Rita Zingerle Clara 
  + Florino Mischi 

21.11.21 
FESTA DE CRIST RE 
 

 9.00 Corona 
 9.30 Mëssa solëna por la Comunité 
  por i proi vis y defunc 
  + siur Bruno Maioni 
  + + Monica y Tone Tolpeit 

 7.55 Corona 
 8.15 Mëssa solëna dla comunité 
 

 


